
Ծ Ա Ն ՈՒ Ց ՈՒ Մ
ՀՀ ԷՆ-ԳՀԾՁԲ-24-25/115 ծածկագրով Պայմանագիրը
 Մասնակի միակողմանի լուծելու մասին

ՀՀ էկոնոմիկայի նախարարության (այսուհետ՝ Պատվիրատու) և «ՎԵԳԱՍ ՄՈԹՈՐՍ» ՍՊԸ-ի միջև 07.02.2025 թվականին կնքված «ՀՀ ԷՆ-ԳՀԾՁԲ-24-25/115» ծածկագրով ՀՀ էկոնոմիկայի նախարարության կարիքների համար ապրանքի գնման պայմանագրի 1.1 կետի համաձայն՝ «Վաճառողը» պարտավորվում է սույն պայմանագրով (այսուհետ` Պայմանագիր) սահմանված կարգով ժամկետներում Գնորդին մատակարարել պայմանագրի N 1 հավելվածով` տեխնիկական բնութագիր-գնման ժամանակացույցով նախատեսված ապրանքը, իսկ Գնորդը պարտավորվում է ընդունել ապրանքը և վճարել դրա համար:
	ՀՀ քաղաքացիական օրենսգրքի 466-րդ հոդվածի 3-րդ մասի համաձայն՝ «Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայմանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված»: 
Ղեկավարվելով վերոհիշյալ իրավական հիմքերով և «ՎԵԳԱՍ ՄՈԹՈՐՍ» ՍՊԸ-ի  կողմից պայմանագրով ստանձնած պարտավորություններից հրաժարվելու 24.07.2025թ. Մ/30757-2025 գրությամբ՝ ՀՀ էկոնոմիկայի նախարարությունը  հրաժարվում է «ՎԵԳԱՍ ՄՈԹՈՐՍ» ՍՊԸ-ի  հետ կնքված պայմանագրից՝ համարելով այն լուծված 661 691 ՀՀ դրամ գումարի չափով, պատշաճ ծանուցումն ապահովելու նպատակով` կկիրառվեն ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման մասին» Կարգի 33-րդ կետի 17-րդ ենթակետով և Պայմանագրի 8.11-րդ կետով սահմանված դրույթները:
	«Գնումների մասին» օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։ Ընդ որում,  սույն կետում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը (ծանուցումը)  հրապարակելու օրվան հաջորդող տասներորդ օրը: Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումը ստանալուն հաջորդող քառասուներորդ օրվան հաջորդող հինգերորդ օրը, իսկ որոշումը ստանալու հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել: 
	Ելնելով վերոգրյալից «ՎԵԳԱՍ ՄՈԹՈՐՍ» ՍՊԸ-ին տրվում է 5 օրացուցային օր ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման մասին» Կարգի 33-րդ կետ 4-րդ կետով, ինչպես նաև Պայմանագրի 4․2 կետով 900011018695 հաշվեհամարին  տուգանք՝ 6,921 գումարի չափով։  
	Ինչպես նաև  պայմանագրի ապահովման՝ 138 420 ՀՀ դրամը  և որակավորման ապահովման՝ 207 630  ՀՀ դրամը  (տուժանքի մասին համաձայնագրերը՝ հավելված 4․1 և հավելված 3․2) ՀՀ ֆինանսների նախարարության կողմից բացված N 900008000664 գանձապետական  հաշվեհամարին սահմանված ժամկետներում վճարելու դեպքում և բնօրինակները  ՀՀ Էկոնոմիկայի նախարարության (Մհեր Մկրտչյան 5) հասցով ներկայացնելու դեպքում գնումների գործընթացին մասնակցելու իրավունք չունեցող մասնակիցների ցուցակում ընդգրկելու մասին պատվիրատուի ղեկավարի պատճառաբանված որոշումը չի ներկայացվի լիազոր մարմնին: 

